
					Prawfddarllenwyd y dudalen hon
A ganlyn ydoedd trefn yr orymdaith ar y rhaglen argraffedig:



1. Gweinidogion y Dosbarth a swyddogion yr holl ysgolion.

2. Genethod yr holl ysgolion dan bymtheg oed.

3. Bechgyn dan bymtheg oed.

4. Merched.

5. Meibion.




Byddai yn anmhosibl rhoddi unrhyw amcangyfrif agos i
gywir am nifer y rhai a wnaent i fyny yr orymdaith. Yr hyn
a wyddid i sicrwydd oedd fod y fath zel a ffyddlondeb
wedi meddianu holl ysgolion a chynulleidfaoedd y Dosbarth i'r
fath raddau ag y daeth pawb, hen ac ienanc, nad oedd amgylchiadau cwbl anorfod yn eu lluddias, i Ddolgellau y diwrnod
hwnw, i gymeryd eu lle yn arddangosiad y Can'mlwyddiant.
A'r dystiolaeth unfrydol ydoedd, na welwyd y fath orymdaith
yn y dref ar unrhyw achlysur erioed o'r blaen. Yr oedd ynddi
bob gradd ac oedran, o'r plentyn sugno i fyny at yr hen wr
pedair neu bump a phedwar ugain. Gwisgai pawb fedal y
Can'ınlwyddiant ar ei fynwes, a brithid yr orymdaith gan liaws
mawr o faneri. Yn blaenori, yr oedd baner fawr a ddarpar-
wyd yn arbenig ar gyfer yr achlysur, ac yn argraffedig arni,
"Charles o'r Bala a Lewis William," a "Duw a fendithio yr
Ysgol Sabbothol." Mor bell ag yr oedd y rhan hon o'r wlad yn
myned, nid oedd gan neb y fath hawl i gael ei enw yn gyfochrog
a'r eiddo Mr. Charles fel gweithiwr gyda'r ysgol a Lewis Wil-
liam. Trefnasid i ganu tôn yn Meyrick Square wrth ymdeithio
trwy yr heolydd am y Marian, ond nid oeddis wrth drefnu hyny
wedi dychymygu mor anmhosibl fyddai crynhoi yr orymdaith
i'r fath le, ac arweiniwyd ymlaen trwy y prif heolydd i'r
Marian, lle y cafwyd golwg ar faint y cynulliad. Wedi i'r
orymdaith gael ei threfnu yn gylch yn y Marian, canwyd o
"Swn y Jiwbili" yr emyn,




"Filwyr Iesu wele arwydd

Yn y nefoedd draw," &c.

		 Golygwyd y dudalen hon ddiwethaf ar 21 Tachwedd 2022, am 00:48.

gall telerau ychwanegol fod yn berthnasol.
Gweler y Telerau Gwasanaeth am fanylion.

